
 

M A G N A R   V E N E T O 
 
 
 

     'NTONIO CHEMELO, IN QUEL DE SANDRIGO, 
EL GA 'L RISTORANTE “DA PALMERINO”, 

UN POSTO BELO, SE MAGNA DE FINO, 
MA COSA 'L GA FATO 'DESSO VE 'O DIGO. 

 
NO' SO SE PAR SCHERSO, O PAR SCOMESSA, 

EL GA VOSSUDO, IN TELEVISION, 
FAR DA MAGNARE, CON TANTA PASSION, 

CHE INSIEME AL SO' MARCO, LU LA GA MESSA. 
 

“LA PROVA DEL CUOCO”, GAVI' CAPIO, 
QUE'A TRASMISSION CHE VA IN ONDA A LA RAI, 

LA GARA FRA CUGHI, TUTI I PI' BRAI, 
E PROPRIO LU IN FINAL XE FINIO. 

 
CON LA BRAVURA CHE 'O VEDE CONVINTO 

DEI SO' PIATI FORTI, DE LE RICETE, 
E CON QUEL STILE CHE SENPRE 'L GHE METE, 

ANCA STAVOLTA, SICURO, EL GA VINTO. 
 

GRAN COGO MAESTRO DEL BACALA', 
CANPIONE D'ITALIA L'E' DEVENTA'. 

 
 

Guzzonato Mariano 

 

 
 


